c COMUNU DE ARRESI
) ’:if , SUD SARDIGNA
L\ . AREA AMMINISTRATIVA
e Pratza A. Moro 1, 09010 SANT'ANNA ARRESI — Tel.0781.96691
P.IVA01351570922C.F.8100191092

MESURAS A SUSTEGNU DE SU LIBRO E DE TOTU SA FILIERA DE S’EDITORIA
LIBRARIA 2022 SIGUNDU SU D.M. DE SA CULTURA N. 8 DE SU 14 DE GENNARGIU
2022 CHI TENIT “DISPOSITZIONIS ATUATIVAS DE S’ART. 1, COMMA 350, DE SA LEI
30 DE MESI DE IDAS 2021. INVITU A MANIFESTAI INTERESSU A SA FORNIDURA DE
LIBRUS PO SA BIBLIOTECA COMUNALE.

SU RESPONSABILI DE SU SERVITZIU
BISTUS

- su Decretu Ministeriale n. 8 de su 14 de gennargiu 2022 chi tenit “Dispositzionis atuativas de
s’art. 1, comma 350, de sa lei 30 de cabudanni 2021, n. 234”;

- su Decretu Ministeriali n. 127 de su 24/02/2022 chi tenit “Disciplina atuativa de su Decretu
Ministeriali n. 8 de su de 14 gennaio 2022 chi tenit “Dispositzionis atuativas de s’art. 1, comma
350, de sa lei 30 de cabudanni 2021, n. 234” cun su cali ant comunicau is indicus a pitzus de is
modalidadis de sa compora de librus de destinai a is Bibliotecas Comunalis

PREMITIU CA

e Su Comunu de Arresi at presentadu in data 01/04/2022 sa dimanda po podi atzedi a su
contributu in is términi e in is modalidadis prevedias in su Decretu Ministeriali n. 8 de su 14
de gennargiu 2022 chi tenit “Dispositzionis atuativas de s’art. 1, comma 350, de sa lei 30 de
cabudanni 2021, n. 234" cun su scopo de promovi e sustenni sa filera de s'editoria libraria;

* su Comunu deArresi asserit benefitziariu de su contributu in ogetu comenti de Decretu de su
Diretori generali n. 502 del 11/07/2022, chi tenit s'aprovatzioni de s'elencu de is
benefitziarius de sa mesura prevedia de su Decretu Ministeriale n. 8 de su 14 de gennargiu
2022 chi tenit “Dispositzionis atuativas de s’art. 1, comma 350, de sa lei 30 de cabudanni
2021, n. 234”

* Is Comunu benefitziarius in elencu funt autorizau a incarrerai is protzeduras de compora de
1s librus in su mentris chi s'at a fai s'acreditamentu de is resorsas finantziarias;

FAIT SCIRI

ca su COMUNU ARRESI bolit espletai un'indaxini de mercau, a scopu esplorativu, po individua,
in su rispetu de is printzipius de non discriminatzioni, paridadi de tratamentu, rotatzioni e
trasparentzia is operadoris economicus a is calis intregai sigundu s’art. 36, comma 2, let.a) de su
D.Lgs. 50/2016 sa fornidura de is librus de destinai a sa Biblioteca comunali po mediu de su
contributu arremonau in antis, chi tenit s'importu totali de € 4.366,09, IVA includia;

OGETU DE S’AVISU
A custu scopu si avisant is librerias localizadas, in manera prioritaria, in su territoriu comunali e
provintziali, interessadas a sa fornidura de librus po sa Biblioteca comunali, chi tenint codixi




ATECO printzipali 47.61, ca si podit avantzai manifestatzioni de interessu po sa fornidura eventuali
de librus po sa biblioteca comunali de Arresi. Is resorsas assegnadas a donnia biblioteca depint essi
spendias a intrus de 90 diis a pustis de s'acreditu de parti de sa Diretzioni Generali Bibliotecas e
deretu de autori e rendicontadas a intrus de su 30 de cabudanni 2022.

S’intega at a essi formalizada in favori de tres librerias, in casu de superamentu de s'istrutoria e de
acullimentu de sa dimanda. Po s'individuatzioni de is librerias a is calis intregai sa fornidura
(assumancus tres) is critérius tentus in cunsideru, in ordini de prioridadi, ant a essi is afatantis:

1. s’ubicatzioni de sa libreria (territoriu comunali o provintziali),

2. su scontu de applicai in su pretziu (su regimi de is scontus po is bibliotecas est stabiliu in sa

Lei 15/2020)

3. 1is tempus de fornidura de su materiali librariu.
Si in casu non arribessint manifestatzionis de interessu de librerias ativas in su territoriu comunali o
provintziali, s'Amministratzioni at a podi fai comporas in su territoriu regionali in librerias cun su
propiu codixi ATECO. In custu casu po s'individuatzioni de is librerias s'ant a tenni in cunsideru is
propius critérius spricaus in antis.

RECUISIUS DE PARTECIPATZIONI
Podint manifestai interessu a partecipai is librerias in possessu de is recuisius afatantis:
1. De ordini generali prevedius de s”art. 80 de su Codixi sigundu su D. Lgs. N. 50/2016;
De idoneidadi professionali (art. 83, comma 3 de su D.Lgs 50/2016)
De assentzia de totus is casusas de esclusioni sigundu s’art. 80 de su D.Lgs 50/2016
Cun codixi ATECO printzipali 47.61;
Chi tenint sea in manera prioritaria in su territoriu de sa Provintzia de su Sud Sardigna e in
segunda istantzia in su territoriu regionali.

N N

MODALIDADI DE DI PRESENTATZIONI DE SA MANIFESTATZIONI DE INTERESSU

Is sugetu interessau depint presentai manifestatzioni de interessu aposita cun decraratzioni esplicita
de possedi totus is recuisius de partecipatzioni e de capatzidadi de satisfai in manera prena e
cumpleta su servitziu de furnidura in ogetu. Is partetzipantis ant a depi, in prus, assigurai sa
fornidura e sa faturatzioni eletronica de is librus ordinau a intrus de 30 diis de s'arricimentu de
s'ordinu. S'Ufitziu est disponibili a torrai a formulai, in manera eventuali, s'ordini si in casu sa
libreria notit chi funt stétius arrichédidus titulus foras de catalogu o chi non siant disponibilis a
lestru.

Sa manifestatzioni de interessu bolit presentada a intrus de su términi perentoriu de is oras 13:00
de su 26/08/2022 e depit tenni s'indicu de su mitenti e sa ditzitura afatanti “Manifestatzioni de
interessu finalizada a sa fornidura de librus po sa Biblioteca comunali deArresi — D.M. N. 8 de
su 14/01/2022”. Is operadoris econdmicus interessaus a manifestai sa disponibilidadi insoru ant a
depi presentai istammtzia idonea, aprontada sigundu su modellu alliongiau a custu avisu.

Sa dimanda, sutascrita de su rapresentanti legali de su sugetu richeridori, at a depi essi mandada a
mediu pec a s'indiritzu protocollo.santannaarresi@pec.it . Fanit fidi sa data e a’ora de arribu
tzertificadas de su sistema. No ant a essi pigadas in cunsideru is manifestatzionis de interessu
arribadas a pustis de su términi stabiliu in antis.

A sa documentatzioni si depit alliongiai, a pena de esclusioni, copia de su documentu de identidadi
in cursu de valididadi de su decraranti.
No ant a essi pigadas in cunsideru:

a) i1s dimandas chi arribant a pustis de is térmminnis inditaus in antis;

b) is dimandas privas o carentis de sa documentatzioni arrichédida

¢) is dimandas privas de sutascritzioni idonea.


mailto:protocollo.santannaarresi@pec.it

Po ateras informatzioni e acraramentus si podit cuntatai s'ufitziu Segretera de su Comunu a is
numerus afatantis: 07819669208 — 07819669215.

Si in casu arribessint prus de tres manifestatzionis de interessu s'ufitziu at a aprontai una graduatoria
sigundu s'ordini de is criterius afatantis:

1. ubicatzioni de sa libreria in sa provintzia de su Sud Sardigna;

2. percentuali de scontu propostu de aplicai in su pretziu;

3. Is tempus de furnidura de su materiali;

S'at a protzedi a fai is comporas anche is primas tres librerias in graduatoria.

Custu avisu, chi tenit puru su modellu de dimanda, est pubblicau po 20 diis una avatu de s'atera in
s'Albu pretoriu on-line de su Comunu. Si pretzisat ca custa non balit che proposta cuntratuali € non
vinculat in nisciuna manera s'Amministratzioni Comunali, chi si lassat sa facultadi de non protzedi
sena chi is cuncurrentis potzant avantzai pretesa o rivendicatzioni, e duncas e de cunsiderai che unu
meru protzedimentu finalizau a sa regorta de manifestatzionis de interessu.

Is datus personali e sensibilis, chi nd'est titulari de su tratamentu su Comunu de Arresi, ant a essi
trataus sceti po istruiri is dimandas de partecipatzioni, sigundu su D.Lgs n. 101/2018 (dispositzionis
po s'adeguamentu de sa normativa natzinali a is dispositzioni de su Regulamentu UE 2016/679 de
su Parlamentu Europeu e de su Consilliu de su 27 de abrili 2016).

Arresi, i 04/08/2022
Sa Responsabili de su Servitziu
M. Uccheddu



